
Nafarroako Alderdi Sozialista talde parlamentarioari atxikitako Kevin Lucero Domingues jaunak, Legebiltzarreko Erregelamenduan ezarritakoaren babesean, honako galdera hau egiten dio hirugarren lehendakariorde eta Etxebizitzako, Gazteriako eta Migrazio Politiketako kontseilariari, Osoko Bilkuran ahoz erantzun dezan:
Joan den abenduan, Nafarroako Gobernuak iragarri zuen enpresa misto bat sortzeko asmoa duela, partaidetza publiko eta pribatukoa, alokairuko etxebizitza ordainerrazak eraikitzeko. Ekimen horrek espektatibak eta galderak eragin ditu bere funtzionamendua, lortu nahi diren helburu zehatzak eta etxebizitza bat lortzeari dagokionez izan dezakeen inpaktua direla-eta.
Partaidetza publiko eta pribatuko enpresa misto horrek nola lagunduko du hobetzen alokairuko etxebizitza ordainerrazen eskaintza gure erkidegoan?

